
 

 

      23. Oktober 2017 

 

Inatsisartut suleriaasiat  §  37 naapertorlugu matumuuna Naalakkersuisunut apeqqutit imaattut 

saqqummiuppakka. 

 

Apeqqutit: 

1. Timi tarnilu ingiaqatigittussaammata tarnip pissusaanik ilinniagaqarsimasumik peqqissartu-

nut ilaqutaanullu oqaloqatiginnittartoqalersinnaanera Naalakkersuisut pilersaaruteqarnersut? 

2. Peqqissartut najugaanni kalaaliminernik nerisitsisarneq akulikinnerusoq qulakkeerniarlugu 

Naalakkersuisut qanoq suliniuteqarusuppat? 

(Inatsisartunut Ilaasortaq, Jess Svane, Siumut) 

 

Tunngavilersuut: 

Danmarkimi kalaallit peqqissartut najugaanni sivisunerusumik sivikinnerusumilluunniit uninngaso-

qartoq ilisimavarput. Danmarkimi uninngasoqarpoq suliaritinnissaminnik utaqqisunik – Uninngaso-

qarpoq katsorsartittunik qaqugu nunatsinnut uterumaarnerlutik ilisimanagu – Uninngasoqarpoq 

sivittulersumi ilaquttaminnik ilaqartut, pisariaqarmat – Aamma uninngasoqarpoq ilaquttaminnik 

tikeraarneqarnissaminnik pisariaqartitsisunik. 

 

Tamakkua kingunerisarpaat tarnit pissusaannik ilisimasalinnik oqaloqatigineqarnissamik pisariaqar-

titsilluinnarneq. Peqqissartut najugaanni inulerinermik ilinniarsimasunik sulisoqarput, taakkuli 

annerpaamik allaffissornikkut suliassat suliarisarsimavaat. 

 

Aammalu nerisaqarneq eqqarsaatigalugu Kalallit peqqissartut najugaanni qallunaamik ingasoqarneq 

pissutsillu allat peqqutigalugit qallunaaminernik oqittunik nerisaqartitaaneq ingerlalluni. 

 

Ullut suliffiusut qulit iluanni akineqarnissara piumasaralugu. 


